Байлар Сабасы гимназиясенең башлангыч сыйныф укытучысы Маулина Зилә Мисуаровнаның  сәхнәләштерелгән класстан тыш чара эшкәртмәсе (“Һөнәрләр аланына сәяхәт” исемле презентация белән  берлектә үткәрелә)
Һөнәрләр иленә сәяхәт
Максат: 

1) укучыларны төрле һөнәрләр белән таныштыру; 
2) хезмәткә һәм төрле һөнәр ияләренә мәхәббәт һәм ихтирам хисләре уяту; 
3) барлык һөнәрләрнен кирәкле булуына төшендерү.
Катнашалар: 
2 указ укучы, 2 быргычы, Тылсымчы, 2 Аю, Бүре, Төлке, Куян, Керпе, Эт, Тиен
(Еракта быргы кычкырткан тавыш ишетелә. Сәхнәгә указ укучылар һәм 2 быргычы чыга. 2 быргычы ике якка карап быргы кычкырталар.)

1 укучы: Тыңлагыз, тыңлагыз! (быргы тавышы ишетелә)
Ишетмичә калмагыз,

Падишаһның фәрманын! (быргы тавышы ишетелә)

2 укучы: Тыңлагыз, тыңлагыз!

Вакытында үтәгез,

Падишаһның фәрманын! (быргы тавышы ишетелә)
1 укучы: Биек-биек тауларга, шаулап торган урманнарга, ямь-яшел болыннарга, җырлап аккан суларга, безнең сүзне илтегез!

2 укучы: Юаш хайваннарны, ерткыч җанварларны, кош-кортларны чакырыгыз: иртәгә, төн үткәч тә, томан беткәч тә, кояш күтәрелгәч тә карт имән янында өләшәчәкләр һөнәр. Барыгыз, алыгыз, менә сезгә шул безнең боерык! (быргы тавышы ишетелә)

(Шул вакытта төрле җирдән, төрле-төрле җәнлекләр сәхнәгә чыгалар)
- Бу нинди боерык?

- Нәрсә соң ул һөнәр?

- Нәрсәгә соң ул кирәк?

Төлке: Өләшәләр икән – барыйк, карыйк. Нәрсә икәнен, нигә кирәк икәнен соңыннан белербез.

Аю: Туктагыз, ашыкмыйк! Урман уртасындагы матур аланда бер зирәк тылсымчы яши диләр. Ул барысын да белә, кирәк чакта киңәшләрен дә бирә, диләр. Аның янына барыйк, үзен күреп сөйләшик.
Барысы: Әйе, шулай итик.

(Сихри көй яңгырый. Җәнлекләр  бер-бер артлы тезелеп, тылсымчы янына киләләр)

Аю: Хөрмәтле акыл һәм тылсым иясе! Падишаһның шундый боерыгы бар.

Керпе: Иртәгә, төн үткәч тә, томан беткәч тә, кояш күтәрелгәч тә карт имән янында өләшәчәкләр һөнәр.

Куян: Нәрсә соң ул һөнәр?

Бүре: Нәрсәгә соң ул кирәк?

(Тылсым иясе тыңлап тора да, һөнәр сүзенә аңлатма бирә)
Тылсымчы: Дусларым, бирегә утырыгыз әле һәм игътибар белән тыңлагыз.
2 слайд “Зур бәхетләр сызганып эшкә бирелгәннән килә, аһ, оят, хурлык, түбәнлекләр иренгәннән килә” (Г.Тукай)
Тылсымчы: Әйе, сөекле шагыйребез Г.Тукайның шигъри юлларында дөреслек ярылып ята. Тирә-ягыбыздагы барлык әйберләр кешенең тырыш хезмәте ярдәмендә килә. Игенчеләр икмәк үстерә, табиб кешеләр сәламәт булсын һәм авыруларны терелтү өчен тырыша, пешекче тәмле ашлар пешерә, төзүче биек-биек йортлар төзи. Әйдәгез, һөнәр сүзенең төгәл аңлатмасын Татар теленең аңлатмалы сүзлегеннән  ачып карыйк.

(Бер җәнлек укый)

3 слайд
4 слайд Һөнәр – 1) Нәрсә дә булса җитештерү, ясау өчен осталык, күнекмә һәм махсус белем таләп итә торган эш, шөгыль. 2) Белгечлек, профессия.

(Татар теленең аңлатмалы сүзлеге, Казан, “Матбугат йорты” нәшрияты, 2005, 431 бит)

Тылсымчы: Мин сезне кайбер һөнәрләр белән таныштырып үтәм. Бәлки алар инде сезгә таныштыр да.
5 слайд Тракторчы – 

Аю: 
Әткәм минем тракторчы,

Әткәм эшен яратам.

Яңа сөргән җирнең исе

Аңкый һәрбер тарафтан.

6 слайд Төзүче –

Төлке: Минем абый – йорт төзүче,



Ул сала биек йортлар.



Ул салган яңа йортларда



Балкып кабына утлар.

7 слайд Тегүче –

Куян:  Минем апаем – тегүче,



Үз эшен бик нык сөя;



Ул теккән җылы киемне 



Бик күп кешеләр кия.

8 слайд Сатучы –

Керпе: 
Ә менә минем апа


Конфет – прәннек сата.



Ул эшләгән кибеттә

Бар ак күмәч тә, сөт тә.

Әйбер ала күп кеше –

Олысы һәм кечесе.

Һәммәсе мактап китә,

Апамны хәрмәт итә.

9 слайд  Сыер савучы –

Тиен:
Бик тырыш апам Һава

Безгә тәмле сөт сава.

Сөт күп булса илебездә

Тук син, мин, һәммәбез дә.

10 слайд  Маляр (буяучы) – 

Бүре: 
Юриме, әллә чынлапмы,

Минем әни турында

Сөйли бөтен иптәшләре:

· Ут уйната кулында.

Шәһәребездә бер генә -
Ул бик яхшы буяучы,

Янып торган чәчкә ясап,

Өйләрне матурлаучы.

11 слайд Балта остасы – 

Эт: 
Әти чигүче дә түгел,



Балта остасы гына,



Гаҗәпләнеп туя алмыйм



Аның осталыгына.



Кешеләр туңмасын диеп,



Бураннарда, җилләрдә,



Җан җылысын куша бит ул



Үзе салган өйләргә.

Тылсымчы: Ә сез җир йөзендә күпме һөнәр бар икәнен беләсезме?

(уйлаган кыяфәт чыгарып, төрле фикерләр әйтәләр.)

12 слайд 50 000 (төрле һөнәр ияләре рәсемнәре)
Тылсымчы: Дусларым, ничек уйлыйсыз, кемнең һөнәре иң кирәкле?

- Бар һөнәрләр дә бик кирәкле.

Тылсымчы: Кайсы һөнәр ияләренә тырышып эшләргә ирәк?
- Минемчә, барлык һөнәр ияләренә дә тырышып эшләргә кирәк.

Тылсымчы: Дөрес, кеше өчен һәр һөнәр дә бик кирәк. Шунысы мөһим, күңелегезгә, характерыгызга туры килгәнен сайлап, яраткан эше белән шөгыльләнгән кеше бәхетле була. Андый кешеләр турында, үз урынында, диләр, аның куллары алтын, диләр. Күңел биреп, яратып башкарган эш кенә җанга рәхәтлек бирә, аның нәтиҗәсе матур була, безне сөендерә.
Ә хәзер, өегезгә кайтыгыз. Төн үткәч тә, томан беткәч тә, кояш күтәрелгәч тә карт имән янына барыгыз, күңелегезгә туры килгән һөнәрне сайлап алыгыз.
(Талгын көй. Бию. Таң ата, кояш күтәрелә, кошлар сайрый)
(Куян оясыннан торып чыга, тунын чистарта, тәпиләре белән битен юа. Бер тәпие бәйләнгән. Музыка. Дөп – дөп басып килгәг аяк тавышы ишетелә.)

Куян: Бүре дускай, башкалардан артта калмыйсыңдыр, үзеңә һөнәр сайлыйсыңдыр, шунда миңа да нинди генә булса да, бер һөнәр  сайлап алып кайта алмассыңмы икән?

Бүре: (кулында уенчык руль) Әгәр онытмасам, алып кайтырмын, авыр эшмени ул. (бүре китә, ә куян читкә карап)

Куян: Ышанып булмый бүрегә. Онытыр вәгъдәсен, аннан табар хәйләсен, тагы кемнән дә булса башка берәүдән үтенергә кирәк.

(Куян арлы – бирле йөренә)

(Музыка. Көяз генә атлап төлке чыгып килә)

Куян: Исәнме, төлке дускай, үзем бара алмадым, ахры инде һөнәрсез калам. Карт имәнгә барасыңдыр, үзеңә һөнәр сайлыйсыңдыр. Сиңа зур үтенечем, алып кайтмассың микән миңа бер һөнәр.

Төлке: (көязләнеп) Ярый, ярый, һич хафаланма, берәүгә дә зарланма. Куян дустым сорады диярмен, һөнәрнең менә дигәнен алып кайтып бирермен.

(Сәхнәгә бүре чыга)
Бүре: 
Үскәч кем буласың дип,



Сорыйлар да сорыйлар.



Әллә нинди һөнәрләр 

Саный лар да юрыйлар.

Теләгем шундый минем –

Шофер буласым килә.

(Имәннән бер чикләвек ала, аның эченнән “шофер” дип язылган язу чыга. Бүре сикерә, шатлана. “Тот, шофер, тот туры” дигәг җырның көе)

13 слайд  Шофер -

Ура, теләгем кабул булды.

Кычкыртамын машинамны

Пип, пип, пип,

Кит, син, кит...

Кычкыртам ипләп кенә,

Атлагыз читләп кенә,

Олы юлга кермәгез,

Карамыйча йөрмәгез!
(сәхнәдән чыгып китә)

Төлке:  (Төлке чыга)  Миңа һөнәрнең иң җайлысы, минем характерыма туры килгәне кирәк. (чикләвектән “журналист” дигән язу ала. Аптырый, уйлана. Үзе 13 слайдны ача һәм аңлатманы укый).

14 слайд  Журналистика – газета-журналларда, радио-телевидениедә әдәби-публицистик эшчәнлек.
(Татар теленең аңлатмалы сүзлеге, Казан, “Матбугат йорты” нәшрияты, 2005, 161 б.)
Журналист – журналистика белән шөгыльләнүче профессиональ хезмәткәр.
(Татар теленең аңлатмалы сүзлеге, Казан, “Матбугат йорты” нәшрияты, 2005, 161 б.)

Бу һөнәр минем күңелемә бик хуш килеп тора.

(Кунакларның берсе янына килеп, микрофон тоткан булып кыланып сорау бирә)

· Хөрмәтле, кунак! Ә Сез кем булып эшлисез?

· Үз эшегезне яратып башкарасызмы?

· Сезгә һәм сезнең барыгызга да эшегездә уңышлар телим.

( көяз генә басып чыгып китә)

(Агачлар арасыннан  дөп-дөп басып, бер кулына  тәпәне белән бал, икенче кулына ипи тотып аю чыга)

Аю: Кулымда яңа гына мичтән чыккан күпереп пешкән икмәк. Никадәр кадерле ул, олы ул. Әллә нинди ризыклар торса да, аннан башка табында ямь юк. Ул тамагыбызның тук булуын, тормышыбызның мул булуын раслый. Борыныма бәреп кергән хуш исендә иркен кырлар исен, җир җылысын тоям.
15 слайд (электрон табышмаклар)
1) Диңгез түгел – дулкынлана. (иген кыры).
16 слайд
2) Йокламыйча күпме тир түккәннәр
Һәр бөртеге өчен аларның?!

Ашауларын онытып, буразнада

Үткәргәннәр күпме таңнарын!

17 слайд   Игенче -
· Тир түкмичә икмәк үсми. Күпме хезмәт куелган аңа. Шуңа бик кадерле ул.

· Ипи басуда үсә,

Аннан амбарга күчә.

Аннары мичтә пешә,

Кызарып, мичтән төшә.

Шуннан килә өстәлгә -

Безгә куәт өстәргә!

Ипи булса табында,

Булдырабыз барын да!

Үскәч игенче булам!

(Сәхнәгә бүре чыга, аның каршына куян килә)

Куян: Бүре дускай,  миңа дигән, менә дигән һөнәрне бир.

Бүре: Ачуланма, куянкаем, бирмәделәр, күңеленә ошаганын үзе килеп алсын диделәр.

(Сәхнәгә төлке чыга, аның каршына куян килә)

Куян: Төлке дускай,  миңа дигән, менә дигән һөнәрне бир.

Төлке: Ачуланма, куянкаем, бирмәделәр, күңеленә ошаганын үзе килеп алсын диделәр.

(Куян елый. Тиен керә)

Тиен: Куянкаем, йомшаккаем, нигә әле син елыйсың? Падишаһның боерыгын үтәмисең, аланга һөнәр алырга бармыйсың?

Куян: Бик барыр идем дә шул, аякларым авырта, әниемнең сүзен тыңламадым, ул алып кайткан киез итекләрне кимәдем, яланаяк йөрдем.
Керпе: Кайгырма, туганкай, йомшак куянкай, тәпиеңнең авыртуын бик тиз төзәтеп була. Ерак түгел аланда мәрхәмәтле, изге күңелле берәү яши. Әйдә аның янына барыйк.

(Айболит янына киләләр)

Айболит: Йә, сөйләп бир, нәрсә булды?

Куян: Аякларым авырта, әниемнең сүзен тыңламадым, ул алып кайткан киез итекләрне кимәдем, яланаяк йөрдем.

(дәвалый, яулык белән бәйләп куя)

Шәфкатьле кеше, сез кем буласыз соң?
Айболит: Мин табиб, авыруларны дәвалаучы. (шигырь кирәк)
18 слайд

(Аланда елап торучы тиен кызын очраталар)

Куян: Нигә әле син елыйсың?

Тиен: Мин, мин... минем буем җитми.

Керпе: Ә син һәр көн җиләк-җимеш, яшелчә аша. Зарядка яса. (үзе дә ясап күрсәтә)

Тиен: Минме, мин менә нинди күнегүләр ясый беләм. (гимнастика ясый)

19 слайд

Керпе: Ничек булдырасың, димәк, син үскәч чып-чын гимнастка буласың инде.

Тиен: Ура, мин гимнастка булам.
(шул вакыт төрле яктан аптырашып җәнлекләр чыга).

· Безгә хәзер нишләргә?

· Әйдәгез, тылсымчы янына барыйк. Аннан киңәш сорыйк.

(тылсымчы каршы ала)

Тылсымчы: Дускайларым, килүегезне көттем.
Һөнәрләр күп җир йөзендә

Үз теләгең сайлап ал.

Нинди һөнәр сайласаң да,

Тырышып укы, белем ал.

Димәк, нинди генә һөнәрне сайласак та, белемле булырга, ә моның өчен иң элек, тырышып укырга кирәк. Алтын куллы табибларга да, батыр йөрәкле космонавтларга да, яңа ачышлар ясаучы профессорларга да .... белемне УКЫТУЧЫ бирә.

20 слайд

21 слайд

И сабыйлар, эшләгез сез!

Иң мөкатдәс нәрсә эш.

Эш агачы һәрвакытта

Бик юмарт китерер җимеш.

Г.Тукай.

(Җыр “Сез иң гүзәл кеше икәнсез”)
